Nafarroako Gobernuak 806 etxebizitza babestu emango ditu aurten
Alokairuaren kasuan, etxebizitzaren balioaren %75era arteko laguntzak ematen jarraituko du
Vinsa sozietate publikoak, Nafarroako Gobernuaren mendekoak, aurten 806 etxebizitza babestu emango ditu guztira: salerosketako 654 etxebizitza eta alokairuko 152 etxebizitza. Sustapen horietarako kalkulatutako inbertsioa 96 milioi eurokoa da.
Salerosketako etxebizitzetatik 602 Iruñerrian daude, 36 Agoitzen eta 16 Altsasun. Alokairuko etxebizitza guztiak Iruñerrian daude.

Amelia Salanueva Murguialday Etxebizitza eta Lurraldearen Antolamendu kontseilariak datu horiek prentsaurrekoan eman ditu. Kontseilariak azaldu duenez, etxebizitza guztiak (alokairukoak izan ezik, horien kanpaina behin betiko kalifikazioarekin egiten baita, hau da, etxebizitza amaituta dagoela) esleitu dira, Agoitzeko eta Altsasuko sustapenei dagozkienak izan ezik, kasu horietan oraindik bat edo beste esleitu gabe baitago.

Era berean, kontseilariak nabarmendu duenez, etxebizitza horiek erosi eta alokatzeko, Nafarroako Gobernuak horien balioaren %75era arteko laguntzak ematen jarraituko du, hau da, 158.000 euro salerosketako etxebizitzen kasuan, eta 450 euro inguru alokairuko etxebizitzen kasuan.

Etxebizitzen tipologiari dagokionez, Salanuevak adierazi duenez, salerosketako 654 etxebizitzetatik 572 BOE dira, eta 82 PTE; eta alokairuko etxebizitzei dagokienez, lau sustapenak gazteen alokairura bideratuta daude, eta horietako bitan, gainera, erosteko aukera dago. Puntu horretan, kontseilariak nabarmendu duenez, erosteko aukera hori egikaritzeko beharrezkoa izango da etxebizitza horietakoren bateko errentariak (82 Buztintxurin) alokairuan gutxienez 5 urte egotea. Izapide hori betetzen bada, erosteko aukera egikaritzean BOE horri dagokion salmentako gehieneko prezioari bost urte horietan ordaindutako errenten prezioaren %20ri dagokion gutxieneko zenbatekoa kenduko zaio. Etxebizitza horiek eskuratu ditzakete IPREM bider 4,5i dagozkion diru-sarrera haztatuak dituzten 35 urtetik beherako pertsona guztiek (47.000 euro bikote baten kasuan). 

Salanueva kontseilariak modu positiboan baloratu du “VINSAk herritarrei etxebizitza babestuak eskaintzen jarraitzeko egiten duen lana. Izatez, azken hiru urteetan 2.000 baino gehiago eman ditu, eta datu horrek BOEak sortzearekin konpromisoa duela erakusten du. Horrez gain, kontuan izan behar da gaur egun sustatzaile pribatuak etxebizitza babestuak eraikitzeko inplikatuta daudela, eta hori oso positiboa dela herritarrentzat”.

Izatez, eta Etxebizitza Ministerioko datuen arabera, Nafarroa da azken hamar urteetan biztanleko etxebizitza babestu gehien kalifikatu dituen autonomia-erkidegoa, batez bestekoa 1.000 biztanleko 31 izanda. “Bigarren autonomia-erkidegoaren, Errioxaren, aurretik gaude, bertan 23,5 baitira, baita nazioko batez bestekoaren aurretik ere, bertan 13,5 baitira. Gure autonomia-erkidegoan Espainiako batez besteko etxebizitza kopuruaren erdia baino gehiago egiten hasi dira”, esan du Salanuevak. Kontseilariaren esanetan, “hori ez litzateke posible izango Nafarroako Gobernuak VINSAren bidez egiten duen ahaleginik gabe; hain zuzen ere, luzaroan BOEen eraikuntza ehunekoen buru izan da”.

806 etxebizitzetatik 19 4 logelakoak dira, 522 3 logelakoak, 238 etxebizitza 2 logelakoak, eta 27 logela bakarrekoak.

Diru-sarrerei dagokienez, esleipendunen %60k baino gehiagok IPREM 2,5 aldiz baino gutxiago jasotzen dute, hau da, 21.800 euro baino gutxiago pertsona bat denean. Gainerakoak IPREM bider 2,5 eta IPREM bider 3,5 tartean daude, hau da, 21.800 eta 30.500 euro bitartean jasotzen dituzte. Horrez gain, erreserba ehunekoari dagokionez, 16 etxebizitza familia ugariei bideratu zaizkie, 14 minusbaliotasun motorra duten pertsonei, eta beste 14 %65etik gorako minusbaliotasuna duten pertsonei.

8,27 milioi euro salerosketari emandako laguntzetan
Nafarroako Gobernuak salerosketako etxebizitzen esleipendunei etxebizitza erosteko diru-laguntzak eman dizkie (behin-behineko kalifikazioaren unean egiten da).

Guztira, salerosketako 654 etxebizitza horietarako laguntzak 8,27 milioi eurokoak izan dira. BOE bakoitzeko batez besteko diru-laguntza 16.412 eurokoa izan da, eta PTEeen kasuan, 3.662 eurokoa. BOEren esleipendunen %85ek eta PTEen esleipendunen %75ek laguntzak jaso dituzte. Gogoan izan behar da Nafarroako Gobernuak etxebizitza erosteko zuzeneko laguntza hauek mantentzen dituela, estatu osoan bertan behera utzi ziren arren. Iaz, etxebizitza bakoitzeko batez bestekoa 17.500 euro ingurukoa izan zen, etxebizitza erosteko hasierako unean eman zen kopurua.

Gaur aurkeztutako salerosketako etxebizitza tipoak 80 metro koadro inguru ditu, 12 metro koadroko garajea eta 6 metro koadroko trastelekua. 148.000 euro (158.000 BEZ barne hartuta) inguru balio ditu. Prezio horri diru-laguntza kendu behar zaio.

Alokairuko etxebizitzei dagokienez, laguntzak horiek esleitzeko unean ematen dira (amaitu eta gero). Iaz 5,5 milioi euro eman ziren alokairuko diru-laguntzetan (errekor historikoa), hau da, pisuaren balioaren %25etik %75era diru-sarreren arabera. Horrez gain, 22 eta 30 urte bitarteko eskatzaileek, urtean 22.000 euro baino diru-sarrera gutxiago badituzte, Emantzipazioko Oinarrizko Errenta eska dezakete, alogerekoari hilean 210 euro ematen dizkiona. Gaur egun, Nafarroan 3.500 pertsona inguru Errenta hori kobratzen ari dira.

Alokairuko etxebizitza baten ereduak 70 metro koadro ditu, 10 metro koadroko garajea eta 5 metro koadroko trastelekua, eta 450 euro inguru balio du. Prezio horri diru-laguntzaren bat kendu behar zaio, eta beraz, prezioa asko murriztuko litzateke. Gaur egun, alogerekoen %60k baino gehiagok Gobernutik diru-laguntza jasotzen du, eta horien erdiek baino gehiagok laguntzen %75 jasotzen du. Laguntzaren urteko batez bestekoa 286 euro hilean da, eta beraz, alogereko asko 180 euro inguru ordaintzen ari dira.

Hona hemen VINSAk emango dituen etxebizitzak, salerosketa eta alokairu kategorietan:

Salerosketa:

-28 BOE Artiberrin
-11 PTE Ezkaban
-36 BOE Agoitzen
-16 BOE Altsasun
-21 BOE Antsoainen
-62 BOE Berriobeitin
-39 BOE Ezkaban
-126 BOE Artiberrin
-51 BOE Buztintxurin
-47 PTE Buztintxurin
-47 BOE Buztintxurin
-24 PTE Buztintxurin
-84 BOE Buztintxurin
Alokairua:

-55 gazteen alokairurako Errotxapean
-15 gazteen alokairurako Errotxapean
-55 gazteen alokairurako erosteko aukerarekin Buztintxurin
-27 gazteen alokairurako erosteko aukerarekin Buztintxurin
